
211231-def. FFU-jierfersl.2021
FERIENING FRYSK UNDERWIIS (FFU)
NIJSBRIEF & JIERFERSLACH oer 2021
Ynlieding: takomst fan de FFU

Dit is fan 2004 of it 17% jierferslach fan de FFU-skriuwer Sytze T Hiemstra. En 2021 leit efter Us, mei al wer
in nuodlik koroanajier. Dat hie ek foar de FFU sa syn beheinings.

De FFU is yn 19872 oprjochte en bestiet yn 2022 dus 35 jier. En noch altiten is it Gnderwiis yn it Frysk net
wat it wéze moat. Wa’t us krewearjen op s webstek (www.ffu-frl.eu) en Us jierferslaggen siint 2003 dérop
neirint (sjoch by ‘ferslaggen’), kin neigean dat de striid foar lykweardich en lykberjochtige Frysk op de
Fryske skoallen dreech west hat en noch lang net win is.® Ek al leit der no in noch lang net tarikkend taalplan
fan de provinsje dat oant 2030 rint.*

De striid moat dus trochgean, mar wy moatte dat wol hieltiten mei minder bestjoersleden dwaan en dy wurde
alder. In oprop (nder Us leden in pear jier lyn hat neat oplevere. Us FFU-bestjoerslid Geart Tigchelaar sjocht
de takomst fan it Frysk sa swier yn dat er der net mear yn leaut. De polityk hat neffens him te let dien wat it
dwaan moatten hie om it Frysk te réden en is dér sa teloarsteld oer dat er Us bestjoer yn 2021 ferlitten hat.
Benammen de kwaliteit fan it ‘Frysk’ rint neffens Geart by de trochsneed Fries sa slim efterat dat it al fiif oer
tolven is. Wy sjogge dat ek, mar wy reitsje dértroch spitigernoch wol in tige wurdearre bestjoerslid kwyt.®
Jehannes Elzinga hat yn 2021 in slimme Krupsje han en moat it mei syn aktiviteiten op in séft sin sette. Wy
hoopje op betterskip. Saapke de Groot-Voolstra hat it sa drok mei oare saken dat se al in pear jier net mear
aktyf is foar de FFU. It wurk komt dus feitlik benammen del op trije minsken: s foarsitter, de skriuwer en Us
skathalder. Soks is sa net fol te hdlden en der sille dus oare wegen socht wurde moatte. It ‘hoe en wat’ dérfan
sille wy Us yn 2022 oer beriede.

In lokwinsk wurdich is it feit dat Us foarsitter Tom Dykstra en syn oare helte Anna Marike Dykstra-van der
Woude op Keningsdei 2021 in keninklike nderskieding krige hawwe, ek foar harren oanhaldend skreppen
foar de Fryske saak. De FFU hat al jierrenlang in protte oan Tom te tankjen (sjoch ek fierderop yn dit
jierferslach). Wy sjogge it feit dat Tom op dy dei ta Ridder yn de Oarder fan Oranje-Nassau beneamd is ek as
in stikje erkenning foar Us stribjen. As FFU-skriuwer haw ik it foarnimmen dérta dan ek fan herten stipe.

Ek 2021 hat wer in koroanajier west, sadat de mooglikheden om byinoar te kommen tige beheind wiene. De
kontakten hawwe benammen telefoanysk en oer de e-post west. Somtiden koene guon bestjoersleden inoar
treffe by gearkomsten fan oare Fryske organisaasjes dér’t se in fertsjintwurdigjende rol yn hawwe en ek fysyk
efkes oerlizze oer Us aktiviteiten. Somtiden koe dat mei help fan Zoom- en Teams-moetings fan oare
organisaasjes.

It is yn alle gefal dudlik dat it net gien is sa’t wy hope hiene en sa’t it moatten hie. Wat de takomst bringe sil,
is dus ek foar de FFU Gnwis. Wy halde ek yn dy behyplike situaasje fansels Us féste kosten. Bgl. om Us

1 FFU-jierferslach oer 2004: http://ffu-frl.eu/FFUNijsbrief2004.pdf

2 Minsken dy’t yn it begjin behelle wiene by de oprochting fan de FFU yn 1987 binne: Tom. Dykstra, Gerben
Gerbrandy, Sytze T. Hiemstra, Ed Knotter, Baukje Miedema, Alex Riemersma, Hilda Schram, Wytse Tjoelker.

3 Sjoch ek it FFU-jierferslach oer 2019 en 2020: http://ffu-frl.eu/PDF/191231.def.FFU-jierfersl.2019.pdf en http://ffu-
frl.eu/PDF/201231-def.-FFU.jierfersl.nijsbr.2020-pdf.pdf

4 https://taalplan.frl/wat-is-taalplan-frysk-fr/

5 E-postberjocht fan Geart Tigchelaar (4 maart 2021).

webstek ‘yn ’e loft’ te halden, want dat is tagelyk us argyf dat alleman sint 2003 oanklikke kin en dér’t
skeakels (links) foar nije brieven en oare publikaasjes yn oanbrocht wurde kinne. Dér meitsje wy in protte
gebrik fan, dan kin (hast) elts mei in kompjater de efterlizzende stikken sels maklik rieplachtsje. Fierders is
der it ledejild dat wy opbringe moatte foar organisaasjes dér’t wy lid fan binne, bgl. de Ried fan de Fryske
Beweging en it EBLT. Ek Us (beskieden) eigen kosten en kosten foar stipe oan oare organisaasjes, bgl. oan de
boargersaksjegroep ‘Sis Tsiis’, of oare aksjefoarmen sille der tenearsten bliuwe. Wy rekkenje dus yn alle
gefal wer op jimme finansjele bydrage yn it kommende jier.

Lede- en stipersjild

Lju dy’t s in bedrach ‘skinke’ en dat 6fliike wolle fan ’e belesting, kinne dat dwaan troch dat oer te meitsjen
op rekkenndmer NL55 INGB 0001 1234 45 o.n.f. Ried fan de Fryske Beweging, Ljouwert, mei dudlik de
fermelding ‘ornearre foar de FFU’. Wy hoopje dan mar dat de Ried (nij adres nei 1 nov. 2017: Blterhoeke 1
[‘Tresoar’], Ljouwert) der wer foar soarget dat it op s FFU-rekken oermakke wurdt. De Ried is erkend as
ANBI (Algemeen Nut Beogende Instelling). Dat giet wolris mis. Sadwaande krije wy it jild leaver streekrjocht
op Us eigen rekken. It ledejild kin oermakke wurde op NL17 INGB 0002 3560 38, o.n.f. FFU Feriening Frysk
Underwiis, Beetsterweg 5, 9244 GC Beetsterzwaag/ Beetstersweach.

Op 11 febr. 2021 hat Us foarsitter, Tom Dykstra, in brief oan de FFU-leden takomme litten mei in ynlieding
oer de stan fan saken en in fersyk om de ledebydrage oer 2021 (of earder) te beteljen.® Der is de Iéste jierren
gjin jiergearkomste, net allinnich fanwegen de koroanatiid, mar ek omdat dy net of amper besocht wurdt en it
bestjoer 0.0. yn it ramt fan ‘Sis Tsiis” of op oare wize syn kréften better rjochtsje kin op aksjes nei biten ta.
Sjoch dérfoar ek op us webstek. Yn 2022 sil der foar ’t neist ek wer in kaskontrole plakfine.

A. Bestjoersaktiviteiten

It bestjoer bestie oan de ein fan 2020 Gt: Tom Dykstra (foarsitter), Sytze T. Hiemstra (skriuwer en
fisefoarsitter), Ed Knotter (ponghalder; ek oantekens), Jehannes Elzinga en Saapke de Groot-Voolstra. Ed
Knotter is Us offisjele fertsjintwurdiger yn it Europeesk Buro foar Lytse Talen (EBLT), mar Jehannes Elzinga
ferfong him ek wol. Tom Dykstra fertsjintwurdiget de FFU yn it Algemien Bestjoer fan de Ried fan de Fryske
Beweging, mei Ed Knotter as syn ferfanger. Sytze T. Hiemstra sit déryn foar de Frykse Rie en sit yn it EBLT
foar de Seksje Frysk fan de VLLT (in organisaasje foar leararen yn libbene talen). Troch oare drokten hat
Saapke de Groot-Voolstra ek Us gearkomsten yn 2021 net bywenne of meidien oan Us oare aktiviteiten.

Omdat by s de jierren begjinne te tellen, binne wy noch altiten op ’e siik nei nije bestjoersleden (sjoch ek
boppe) dy’t genoch kinne en witte op it méd fan it inderwiis yn it Frysk en de Fryske skiednis om de FFU
fersterkje te kinnen, mar dat hat oant no ta noch gjin fertuten dien.

B. Kontakten en gearkomsten

Inkelde data dat der yn 2021 Ginderlinge kontakten en/of kontakten mei oare organisaasje west hawwe:

- 03-03-2021 (S.T. Hiemstra, Jehannes Elzinga), Zoom-gearkomste fan it EBLT mei prof. dr. G. Jensma oer it
plak fan it Frysk (en it Nedersaksysk) yn it universitére bestel;

- 10-03-2021 (S.T. Hiemstra), Zoom-gearkomste fan de Fryske Rie oer ynter-Fryske aktiviteiten;

- 11-03-2021 (Tom Dykstra, Sytze T. Hiemstra, Ed Knotter), Teams-gearkomte mei de Ried fan de Fryske
Beweging (Pier Bergsma, Nynke Beetstra, Frank de Boer, Arjen Dykstra) oer it foarmjen fan in ‘juridysk
front” foar de striid foar it Frysk yn it inderwiis (de FFU hie dér earder stipe foar frege by it advokatekantoar
Anker & Anker ’);

- 19-03-2021 (Sytze T. Hiemstra), Teams-gearkomste fan de Seksje Frysk (VLLT);

- 07-04-2021 (Tom Dykstra), digitaal oerlis mei deputearre Poepjes oangeande in nij learplan Frysk (mei Pier
Bergsma [RfdFB] en Jelle Bangma [EBLT]);

- 11-05-2021 (Sytze T. Hiemstra), Zoom-gearkomste oer it organisearjen fan ynter-Fryske aktiviteiten;

6 http://ffu-frl.eu/PDF/210211-def.%20briefoandeFFU-ledenbyjierferslach2020.pdf
7 http://ffu-frl.eu/PDF/201020.def.%20br.mr.Anker-VdGoot-jur.aksje-FFU-Sis%20Tsiis-goed.pdf

- 20-05-2021 (Tom Dykstra), petear mei advokaat mr. Harm Jan Tulp fan Yspeert Advokaten yn Drachten
(mei Frank de Boer en Pier Bergsma fan de RfdFB) oer de mooglikheden om in juridyske proseduere te
begjinnen tsjin it Ryk, benammen oer it net neikommen fan Gnderwiiskést 8 fan it Europeesk Hanfést;

- 29-06-2021(S.T. Hiemstra), Zoom-gearkomste Fryske Rie oer de aktiviteiten yn 2022 (Friesen-Droapen
Hilgelan, ynter-Frysk kongres en oare moetings en aksjes, bgl. foar in ynter-Frysk kultuerparlemint;

- 04-09-2021 (S.T. Hiemstra), (fysike) algemiene ledegearkomste fan de Jongfryske Mienskip (JFM) te
Oerterp (by Sander Hoekstra; kontakt lein mei Iwan de Haan dy’t belangstelling hat foar it Frysk yn it
anderwiis);

- 10-09-2021 (S.T. Hiemstra), (fysike) jiergearkomste Fryske Akademy, WestCord WTC Hotel, Heliconwei
52, Ljouwert;

- 15-09-2021 (S.T. Hiemstra), (fysike) bestjoersgearkomste Fryske Rie, Brokmui 62, Dokkum;

- 25-09-2021 (S.T. Hiemstra, Tom Dykstra, Ed Knotter, Kerst Huisman, JFM), (fysike) ynformele, spontane
betinking op it Reaklif te Warns (oerlis en kontakten);

- 12-10-2021 (Sytze T. Hiemstra, Ed Knotter), EBLT-gearkomste yn it Provinsjehds te Ljouwert (mei 0.0. in
1ézing fan dr. Joana Duarte oer meartaligens);

- 28-10-2021 (Tom Dykstra, Sytze T. Hiemstra), alg. bestjoersgearkomste RfdFB yn ‘Nij Franjum’ te
Marsum (mei 0.0. it oanbieden fan de nije papieren FFU-brosjuere fan Tom Dykstra oer hoe’t it Frysk yn it
Gnderwiis op efterstan holden wurdt?, te briiken foar politike en oare doelen);

- 07-11-2021 (Sytze T. Hiemstra, Kerst Huisman®, Ed Knotter), ynformeel oerlis oer in komitee foar in
Grinwet foar it Frysk en de reitsflakken mei it stribjen nei Fryske autonomy op (nderwiisméd;

- 12-11-2021 (Tom Dykstra, Sytze T. Hiemstra, Ed Knotter, tolk/oersetter mr. drs. Fedde B. Dykstra),
‘Kneppelfreed 2021°, EBLT-aktiviteiten om de betinking fan Kneppelfreed hinne, Provinsjehds te Ljouwert;
-17-11-2021 (S.T. Hiemstra), Zoom-bestjoersgearkomste Fryske Rie, ynter-Fryske aktiviteiten foar 2022 en
tarieding oerlis oer de takomst fan de Fryske Rie;

- 27-11-2021 (Tom Dykstra, Jehannes Elzinga, Fedde B. Dykstra, Piter Dykstra), gearkomste fan RfdFB,
Fedde Schurerlézing ‘Kneppelfreed 70 jier 2021°, De Koperen Tuin, Ljouwert..

C. Brieven en oare stikken
Meast relevante brieven en oare stikken fan (Utgien: ) en foar (ynkommen: ) de FFU.
Mei *(stjerke): oan te klikken op Us webstek: www.ffu-frl.eu.

Utgien:

* 11-01-2021 o/m 08-02-2021 #*FFU (Tom Dykstra): op ‘It Nijs’ fiif artikels oer ‘Is mienskip itselde as
mynskip?

Op ‘It Nijs’ (mei Gndersteande skeakels/links):

- Art. 1 (11-01-2021): ‘Undersyk nei lésfeardigens yn it Frysk op basis fan it Hollansk’:
https://www.itnijs.frl/2021/01/is-mienskip-itselde-as-mynskip-
1/2fbclid=IwAR1Xydu9SNdmnjG2ZK_oRDfVmF4ANjKZEfdIU71BbtpINDxobaD3IJRCLIUA

- Art. 2 (18-01-2021): ‘It belang fan lésfeardigens yn it Fysk’: Is mienskip itselde as mynskip? (2) | It
Nijs

- Art. 3 (25-01-2021): ‘Hoe sit it mei de sizzenskip oer Frysk (Iés)iinderwiis op us Fryske skoallen?’: Is
mienskip itselde as mynskip? (3) | It Nijs

- Art. 4 (01-02-2021): ‘Oer it inderwiisbelied fan de provinsje Fryslan’: Is mienskip itselde as mynskip?

(4) | 1t Nijs
- Art. 5 (08-02-2021): ‘Oer Frysk tinderwiisbelied en etnysk profilearjen’: Is mienskip itselde as mynskip?

(5) | It Nijs

8 http://ffu-frl.eu/PDF/211015Tom%20Dykstra-Fryskunderwiisbeliedopefterstandef.brosjuere.pdf
® Sjoch ek Nij Frisia nQ. 1V-2021 (s. 30-31): http://ffu-frl.eu/PDF/211217-def.8ek-nijfrisia%201\V-21.pdf

* 15-02-2021 #* FFU: brief oan it Ministearje fan Ynlanske Saken oer nije rapportaazjes oangeande it
Hanfést en it Ramtferdrach

Krityske bydrage fan de FFU foar it Ministearje fan Ynlanske Saken en Keninkrykrelaasjes mei winsken
en knyppunten oangeande de 7% rapportaazje foar it Europeesk Hanfést foar Minderheidstalen en de 4%
rapportaazje foar it Ramtferdrach foar Nasjonale Minderheden troch it Ryk. De FFU docht dat ek Gt
namme fan de Jongfryske Mienskip en de Fryske Rie en heakket boppedat noch in struibrief ta fan de
Boargeraksjegroep 'Sis Tsiis' mei noch te realisearjen doelen. De FFU trunet derop oan dat Us winsken
en kritykpunten bydrage sille ta in gans better en rjochtfeardiger belied troch de ferantwurdlike
oerheden foar de Fryske taal en skiednis oer.*°

* 06-05-2021 #FFU: Huzekrapte en it Frysk yn it Gnderwiis

Kritysk artikel fan FFU-foarsitter drs. Tom Dykstra op ‘It Nijs’ (digitaal wraldnijs fan de Ried fan de Fryske
Beweging) oer it (1) (mis)briken fan Fryslan as opheinsintrum foar lju Gt de Ranestéd, (2) it Gntbrekken fan it
Frysk as funksje-eask yn it Fryske Gnderwiis en (3) it feit dat de Gnderwiisynspeksje nét tasjocht op de
jierlikse resultaten by it Gnderwiis yn it fak Frysk. Dat alles ta grutte skea foar Us eigen taal.

* 25-10-2021 #FFU:Tom Dykstra (FFU): Frysk nderwiisbelied op efterstan holden. In pleit foar in
ynklusive oanpak (brosjuere)

Brosjuere fan FFU-foarsitter drs. Tom Dykstra (33 siden) mei as titel: Frysk Gnderwiisbelied op efterstan
holden. In pleit foar in ynklusive oanpak. De brosjuere is in gearfetting fan de rige artikels fan Tom Dykstra
mei as titel Is mienskip itselde as mynskip?, publisearre yn de moannen jannewaris en febrewaris 2021 op ‘It
Nijs’ (digitaal medium fan de Ried fan de Fryske Beweging) [https://www.itnijs.frl/ ]), en is Gtj0n troch de
Feriening Frysk Underwiis.?

Ynkommen:

* 26-01-2021 ¥ RfdFB: oer ‘nochris in nij learplan Frysk’, ornearre foar PS en DS

Op 12 novimber 2020 stjoerden de Ried fan de Fryske Beweging, it EBLT en de FFU in brief oan de leden
fan Deputearre en Provinsjale Steaten fan Fryslan mei in reaksje op it Kurrikulum.frl sa’t dat yn oktober 2020
publisearre waard. Mei alle wurdearring foar dat stik sil it der Gteinlik om gean wat der fan de plannen yn de
praktyk telane komt. De Ried beheint him yn dit skriuwen ta twa punten, dy’t yn de gearkomste fan de POK,
de Politike Kommisje fan de Ried fan de Fryske Beweging, op freed 15 jannewaris 2021 in soad omtinken
krigen.

Klik op: RfdFB-nochris nij learplan Frysk foar DS en PS, 210126.pdf om it brief fan de Ried fan de Fryske
Beweging te iepenjen.

It brief fan 12-11-2020 fan de FFU(en RfdFB, EBLT): reaksje foar DS en PS op it nije learplan Frysk
(Kurrikulum.frl, okt. 2020) is hjir jitris oan te klikken: http://ffu-frl.eu/PDF/201112-
def.ReaksjeKurrikulumFrysk.pdf

* 22-04-2021 ¥ DS: antwurdbrief foar FFU, EBLT en RfdFB oer Kurrikulum.frl

Brief fan Deputearre Steaten (DS) fan Fryslan oer it nije learplan Frysk (Kurrikulum.frl) ornearre foar de
FFU, it EBLT en de Ried fan de Fryske Beweging nei oanlieding fan in brief dat dy trije organisaasjes oan
harren skreaun hawwe op 12 nov. 2020 (0.0. ek oan te klikken op: http://ffu-frl.eu/PDF/201112-
def.ReaksjeKurrikulumFrysk.pdf ) of op it FFU-webstek by ‘Brieven 2020° (d.d. 12-11-2020, ‘Utgien’). Dér

10 hitp://ffu-frl.eu/PDF/210215.def.bijdr.FFU7derapp.Handvesten4derapp.KaderverdragBZK.pdf

11 https://www.itnijs.frl/2021/05/huzekrapte-en-it-frysk-yn-it-

underwiis/?utm_source=mailpoet&utm medium=email&utm_campaign=newsletter-post-title-en-mear 1

steane boppedat ek noch trije oan te klikken brieven fan de FFU oer itselde (inderwerp, ornearre foar de
Fryske skoalbegeliedingstsjinst Cedin.

Klik op: DS-reaksje op Kurrikulum.frl (210422).pdf om it antwurdbrief fan Deputearre Steaten oan de FFU
te iepenjen.

* Novimber (en 24 des.) 2021 ¥+ DS: Projektplan Taalpan Frysk 2030
Taalplan Frysk 2030 is de namme fan it projekt dér’t de provinsje Fryslan de posysje fan it Frysk yn alle
Gnderwiissektoaren mei fuortsterkje wol.

Klik op: DS-Taalplan Frysk 2030.pdf om it taalplan Frysk fan de provinsje Fryslan te iepenjen.t3

D. Publisiteit

* Qan te klikken op Us webstek (www.ffu-frl.eu). In stikmannich artikels fan FFU-bestjoersleden oer FFU-
aktiviteiten dy’t publisearre binne of omtinken krige hawwe yn guon media. It is foar us net altiten goed nei te
gean oft en hoe’t der publisiteit jiin is oan Gs krewearjen yn de Ginderskate media (bgl. Omrop Fryslan, It Nijs,
it ynternet of de dei-, wyk- en streekbléden). It oersjoch is dus beheind. Guon bestjoersleden reagearje Ut en
troch ek op en yn (it digitale) It Nijs fan de Ried fan de Fryske Beweging of op it plak fan de FFU op
Facebook. Benamme Sytze T. Hiemstra is hast alle dagen op ferskate Facebook-plakken aktyf om omtinken
te jaan oan it nijs op it méd fan it Frysk, de Fryske skiednis, it Frysk eigene (kultuer) en it plak dérfan yn it
anderwiis.

Nij Frisia (bléd fan de Jongfryske Mienskip)

* Fjouwer artikels fan drs. S.T. Hiemstra yn Nij Frisia (jrg. LXX, nQ. 1, maitiid 2021) mei as titels:
“Yntegraasje fan in Fryske skriuwwizer op it Taalweb Frysk’ (s. 3, 5) en ‘Easken foar tolk Frysk’ (s. 5, 6) yn
syn rubryk ‘Us eigen Taal (36)’; ‘De slach by Hartwarden betocht: rede fan Hans-Rudolf Mengers’ (s. 19-22);
‘Oprop! Wekker wurde!” (s. 26), in oprop ta it foarmjen fan in juridysk fans en front foar it Frysk. Fierders in
ynstjoerd artikel fan Gjalt Zondergeld (‘Ylluzjes en gjin ein’), Kerst Huisman syn reaksje op it ynstjoerd stik
fan Galt Zondergeld (‘Skiednisindersyk yn Nederlan giet altiten om it fuortsterkjen fan de ideologyske
konsensus’), Wolter Jetten (‘Jens Emil Mungard — Frysk marteler en dichter’), Sander Hoekstra (‘De slach by
Hartwarden (1514): de ein fan de Fryske frijheid yn Bitjadingen en Stadland’), Jaap Slager (kollum [13] ‘It
Frysk yn ’e fleur’), Bertus Jans Postma (‘Frysk-Nasjonaal op ’e doele’, ‘Nasjonalisme?’, ‘Kontra Wim
Hospes’) en Aant Mulder (‘Fryslan is gjin Std-Tirol’).1*

* Artikel fan drs. S.T. Hiemstra yn Nij Frisia (jrg. LXX, nd. 2, simmer 2021) mei as titel ‘De genoside fan
“Froanen” (1297): foar- en neispul (III)’ yn syn rubryk ‘Us eigen Taal [37]" (s. 3, 5-9). Yn dat ndimer binne
boppedat bydragen te finen fan de Jongfryske Mienskip (‘Strukturele taaldiskriminaasje troch de
Ryksoerheid’), Eric Hoekstra (‘Frysk en Ingelsk [8/9]), Sytze T. Hiemstra & Geart Tigchelaar (‘Trije
skoallen op It Hearrenfean krije in oarkonde’), Bertus Jans Postma (‘Om s doarpsnammen’, ‘Zwarte Haan en
Swarte Haan’, ‘Plaknammen’), Jaap Slager (kollum [14] ‘Untfrysking’), Frans Riemersma & Hans Faber
(‘Wa bin ik, wa bisto en wa binne wy?”), Piter Dykstra (“Wolkom’), Aant Mulder (‘Goeie, dobry den’, oer
Tsjechig).’®

* Twa artikels fan drs. Sytze T. Hiemstra yn Nij Frisia (jrg. LXX, n0. 3, hjerst 2021) mei as titel ‘Boustiennen
foar in fierdere Untfrysking fan Fryslan en it fergrutsjen fan de assimilaasjedruk op de Friezen’ (s. 3, 5),; oer
in aksje fan de JFM oangeande in nij ‘Deltaplan’) en ‘Fan it JFM-aksjefront’ (s. 6, 7) en oer de
diskriminearjende ynboargering fan statushalders op it stik fan it Frysk (s. 7). Fierders fan Bertus Jans
Postma: ‘Spearpunt fan taalbelied’ (oer nije offisjele plaknammen yn Noardeast-Fryslan), ‘Plaknammen yn de
FNP-ledegearkomste fan 29 maaie 2021” en ‘Fryslan — Friesland’ (oer de LC). Fan Tom Dykstra ‘Huzekrapte
en it Frysk yn it inderwiis’; Ed Knotter ‘Taalskoging Frysk’ en ‘Helia en har wrald mei Chopin’ (roman fan

13 https://taalplan.frl/wat-is-taalplan-frysk-fr/ of: http://ffu-frl.eu/PDF/Taalplan-Provinsje-211224-TF20301.pdf
14 http://ffu-frl.eu/PDF/210308-def.NF8-nijfrisial-21compress_compr.-res.pdf
15 http://ffu-frl.eu/PDF/210630NFcc-def.goed.nijfrisia2-comp.pdf

Rients Faber); Wolter Jetten ‘East-Frysk Plat en Nederdutsk’; Jaap Slager (kollum [15] ‘Nei de earms fan 0s
mem’ [gedicht]; Aant Mulder ‘Korsika’.%®

*Trije artikels fan drs. Sytze T. Hiemstra yn Nij Frisia (jrg.LXX, nQ. 4, winter 2021) mei as titel ‘Twa
wichtige brieven fan it EBLT yn de striid foar it Frysk’ yn syn rubryk ‘Us eigen Taal [38]’ (s. 3, 5-9), as
twadde artikel “Wat wol en docht de Jongfryske Mienskip?’ (s. 13-17) mei de strategyske piramide en in
JFM-brief oer de erkenning fan Rojava, en as tredde ‘De JFM by de “wylde” Warnsbetinking (25 sept. 2021)’
mei in taspraak fan Sander Hoekstra (S. 24-27). Fierders Aant Jelle Soepboer: ‘Pleit foar Fryske plaknammen’
(s. 10-11); Sander Hoekstra: “Ynsprekken op 8 july 2021 oer plaknammeferoaring Noardeast-Fryslan’ (s. 12);
Ed Knotter: ‘Spontane manifestaasje op it Reaklif gjin offisjele betinking op 25 sept. 2021’ (s.18-19); Wolter
Jetten: ‘Simmerfakansje by de Fenesjanen’ (s. 19-23); Jaap Slager (kollum [16]): ‘Jantsje fan Arke foarop!’
(. 28-29); Kerst Huisman: ‘Fryslan is ta oan in eigen Griinwet’ en ‘De konstitusje fan it Frije Fryslan’ (s. 29-
31).Y

Leeuwarder Courant & Friesch Dagblad & It Nijs

Fanwegen de koroana wiene aksjes op e dyk net of amper mooglik yn 2021 en wie der ek yn de kranten
sadwaande minder omtinken foar de FFU.

* LC: ‘Strideraasje’, Pieter de Groot, DWERS, ‘Freed’, 12-03-2021, s. 8: [...] ‘De iene partij is in striidbere
minderheid: de deihards, feriene yn de yn 1978 oprjochte Feriening Frysk Underwiis (FFU), dy’t ha wol dat it
Frysk in likense behanneling kriget as it Hollansk yn basis-, fuortset en spesjaal (nderwiis, ek as fiertaal by
oare fakken. De provinsje moat dér strang op tasjen. [...] Yn rnten fan de Fryske Beweging en de aksjegroep
Sis Tsiis longerje se no op in gong nei de rjochter yn de hoop op in Urgenda-oerwinning, om’t it Ryk
systematysk yn striid hannelet mei it ferneamde Europeesk Hanfést.” [...].

* 1t Nijs: 27-04-2021 — ITENS — By gelegenheid fan Keningsdei 2021 krigen Tom en Anna Marike Dykstra
fan Itens juster in keninklike Gnderskieding opspjelde troch de boargemaster fan Stdwest-Fryslan,
Jannewietske de Vries: ‘Tom Dykstra (79) waard Ridder yn de Oarder fan Oranje-Nassau, benammen foar
alle wurk dat er foar de Fryske Beweging 1t ’e wei set hat en dat noch docht: foar de Ried fan de Fryske
Beweging, Feriening foar Frysk Underwiis, St. Slach by Warns, Aflk, St. Frysktalige Berne-opfang, St..
Kraspunt en FNP, mar ek foar tsjerklik en kultureel frijwilligerswurk. Anna Marike Dykstra-van der Woude
(79) waard Lid yn de Oarder fan Oranje-Nassau foar har tsjerklik en kultureel frijwilligerswurk foar Ginder
mear Nij Kleaster, YKFE, Frysk Oekumenysk Wurkferban, Amnesty International, Omrop Fryslan en
KFFB. 18

*It Nijs: 11-05-2021 — Ek drs. Pier Bergsma, foarsitter fan de Ried fan de Fryske Beweging, wijde op 2
maaie 2021 tige wurdearjende wurden oan de keninklike (nderskieding foar Tom yn Op ’e Skille, in h(is-oan-
his-bléd foar de Greidhoeke:

‘It sil in jier of fyftjin lyn wéze dat ik yn 'e kunde kaam mei Tom Dijkstra. Ik wie doedestiids foarsitter fan it
Pedagogysk wurkferban fan de Fryske Akademy. Yn gearwurking mei Renze Valk en Jabik van der Bij fan de
Ried fan de Fryske Beweging, Tom Dijkstra en Sytze Hiemstra fan de FFU (de Feriening Frysk Underwiis)
en Reinier Salverda as direkteur fan de Fryske Akademy hawwe wy doe mear as in jier wurke oan in
“Oanfalsplan Frysk”.*® Dat late ta in grutte konferinsje op 29 oktober 2008 yn de Fryske Akademy, dér’t hast
elkenien dy’t wat mei it Frysk te krijen hie syn of har sechje dwaan koe. Tom wie doe en is noch foarsitter fan
de FFU. Hy wie al jierren dwaande om it Frysk in bettere posysje te jaan.

Yn july 2017 kaam de Iéste Swingel. Dat wie it tydskrift fan de Ried fan de Fryske Beweging. Tom hat der
mear as ienris weardefolle bydragen oan levere. It mei dudlik wéze dat wy dérom graach stipe joegen oan
Tom syn lintsje. Mar wy moatte net de gelegenheid foarby gean litte om himsels it wurd te jaan. Hjirby in tal
sitaten Gt syn publikaasjes fan de léste jierren.

16 hitp://ffu-frl.eu/PDF/211205-ferbett.2fl.nijfrisia3-21compress-15MB.lyts.pdf

17 http://ffu-frl.eu/PDF/211217-def.8ek-nijfrisia%201V-21.pdf

18 hitps://www.itnijs.frl/2021/04/lintsje-foar-tom-en-anna-marike-dykstra/

19 http://www.ffu-frl.eu/PDF/081009.0ANFALSPLAN%20Frysk.printreeferzje.2008.pdf

Pier Bergsma, foarsitter fan de Ried fan de Fryske Beweging
Hurdegaryp, 2 maaie 2021.’

Pier Bergsma sitearret déryn ek Ut Tom syn publikaasjes fan de leste jierren:

‘As foarsitter fan de Feriening Frysk tinderwiis — De koroanakrisis is noch mar in pear wike ald as

de Onderwijsraad (it heechste advyskolleezje fan de Nederlanske oerheid) warskdget foar efterstannen fan
guon learlingen yn harren skoalkarriére. De minister tinkt ek al oan it ynsetten fan miljoenen om dat te
ferhelpen, in simmerskoalle wurdt neamd. It giet dan lykwols benammen oer de ‘kearnfakken’ rekkenjen

en taal (‘Nederlandse taal’ wol te ferstean). Tichter by hiis [és ik in ferslach fan in trijetalige skoalle oer hoe't
dér no digitaal Gnderwiis jn wurdt. Fakken as Frysk, Ingelsk en fakken lykas ierdrykskunde binne foarearst
skrast. Al wer wurde rekkenjen en ‘taal’ (Hollansk) sintraal set. It bringt my ta de fraach oft der yn us
provinsje no ek maatregels nommen wurde om te soargjen dat it firus de posysje fan it Frysk net (nderut
hellet.”

Anna Marike Dykstra-van der Woude en Tom Dykstra, Itens (foto: Willy Sybesma Fotografie).

E. Webstek FFU en digitale sosjale media

WYy binne mei Us eigen stee (www.ffu-frl.eu ) op it wraldwide web Gteinset op 1 jannewaris 2005 en wurde
frij geregeld besocht. Sytze T. Hiemstra sr. soarget foar de ynhald en Sytze J. Hiemstra jr. foar pleatsing. Yn it
jierferslach fan 2014 hawwe wy in wiidweidich oersjoch jiin fan de besikers (sjoch dér). Us “tellers’ krigen yn
2018 rare kueren, dat de besikerssifers moatte wy (ek) foar it ferslachjier 2021 misse.

Sytze T. Hiemstra is hast alle dagen ek drok beset mei it pleatsen fan nijgjirrige ynformaasje op Facebook oer
it Frysk, de Fryske taal en skiednis yn it {inderwiis en saken op it méd fan de taalbeweging dy’t dérmei anneks

20 hitps://www.itnijs.frl/2021/05/thomas-dijkstra/

binne. Benammen is dat it gefal op s FFU-plak?! en fierders op: Fryslan en de Fryske taal, Die Friesen — De
Fresen — Do Fraisen, Wysels Frysk selshestjoer, Frysk Fries en De Fryske Rie.?

Ta beslut

WYy hoopje dat Us leden en stipers noch altiten it belang fan de FFU ynsjogge. En as bestjoer hoopje wy, al of
net yn ’e mande mei de (ek boppe) gauris neamde boargeraksjegroep ‘Sis Tsiis’ (BAST), de Stichting ‘Sis
Tsiis’ (STST), de Stifting ‘It inderwiisfiins foar de Fryske Taal’ (STUFT), de Ried fan de Fryske Beweging
of oaren, ek wer yn 2022, as Us sinens en aldens it talit, te krewearjen foar in lykweardich en lykberjochtige
plak foar it Frysk en de Fryske skiednis yn it hiele Gnderwiis yn Fryslan.

Wat nije leden derby soe ek tige wolkom wéze! Tantsje jimme freonen en goekunde ris (en stjoer in
berjochtsje nei: ffupost@hotmail.com). Tige tank!

It bestjoer

2 hitps://www.facebook.com/FryskUnderwiis
22 Bgl. https://www.facebook.com/groups/152985924776502/permalink/2587155974692806;
https://www.facebook.com/groups/286182261799

